ՏԵՂԵԿԱՆՔ

«Անհատական (անձնավորված) հաշվառման տվյալների բազայում առկա տվյալներն ամբողջացնելու, այդ թվում` 2012 թվականի տվյալները լիազոր մարմին ներկայացնելու, և դրանք պետական կենսաթոշակային համակարգի շտեմարան ներառելու մասին» Հայաստանի Հանրապետության կառավարության որոշման նախագծի ընդունման կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, գրությունն ստանալու ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ կառավարությանն առընթեր պետական 

եկամուտների կոմիտե
10.01.2013թ.

թիվ  02/3-3/55-13
	Ձեր 18.12.2012թ. N ԱԱ/ՍՍ/9263-12 գրությամբ ներկայացված «Պետական կենսաթոշակների մասին» Հայաստանի Հանրապետության 2002 թվականի նոյեմբերի 19-ի ՀՕ-519 օրենքի հիման վրա ձևավորված անհատական (անձնավորված) հաշվառման տվյալների բազայում առկա տվյալներն ամբողջացնելու (այդ թվում` 2012 թվականի տվյալները լիազոր մարմին ներկայացնելու) և դրանք պետական կենսաթոշակային համակարգի շտեմարան ներառելու մասին» ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն:
	

	ՀՀ ֆինանսների նախարարություն
24.12.2012թ. 

թիվ 1/12.4Ֆ/17069-12


	Ուսումնասիրելով Ձեր 18.12.2012թ թիվ ԱԱ/ՍՍ9263-12 գրությամբ ներկայացված ««Պետական կենսաթոշակների մասին» Հայաստանի Հանրապետության 2002 թվականի նոյեմբերի 19-ի ՀՕ-159 օրենքի հիման վրա ձևավորված անհատական (անձնավորված) հաշվառման տվյալների բազայում առկա տվյալներն ամբողջացնելու (այդ թվում` 2012 թվականի տվյալները լիազոր մարմին ներկայացնելու) և դրանք պետական կենսաթոշակային համակարգի շտեմարան ներառելու մասին» Հայաստանի Հանրապետության կառավարության որոշման նախագիծը, հայտնում ենք, որ դիտողություններ և առաջարկություններ չունենք:
	Ընդունվել է ի գիտություն:
	

	ՀՀ կառավարությանն առընթեր պետական 

եկամուտների կոմիտե
27.02.2013թ.

թիվ  01/6-1/1966-13

	Ի կատարումն ՀՀ վարչապետի 25.02.2013թ. N 02/14.10/2532-13 հանձնարարականի` կապված Ձեր 21.02.2013թ. N ԱԱ/ՍՍ-1/1268-13 գրության հետ, «Անհատական (անձնավորված) հաշվառման տվյալների բազայի տվյալներն ամբողջացնելու, այդ թվում՝ 2012 թվականի տվյալները լիազոր մարմին ներկայացնելու, և դրանք պետական կենսաթոշակային համակարգի շտեմարան ներառելու մասին» ՀՀ կառավարության որոշման նախագծի վերաբերյալ հայտնում եմ.
	
	

	
	1. Նախագծի 1-ին կետի 1-ին ենթակետում՝ «հայրանունը» բառից հետո ավելացնել «(առկայության դեպքում)» արտահայտությունը:
	Չի ընդունվել:
	Համաձայն նախագծի 2-րդ կետի՝ 1-ին կետում նշված տվյալներում առկա անճշտությունները ճշտվում են (տվյալներն ամբողջացվում են) բնակչության պետական ռեգիստրի տեղեկատվական համակարգում առկա տվյալների հետ համադրելու միջոցով: Իսկ բնակչության պետական ռեգիստրի տեղեկատվական համակարգում առկա է նաև անձի հայրանունը:

	
	2. Նախագծի 1-ին կետի 2-րդ ենթակետում «օտարերկրյա քաղաքացիների» արտահայտությունից հետո ավելացնել «(բացառությամբ ՌԴ քաղաքացիների)» արտահայտությունը:
	Չի ընդունվել:
	ՌԴ քաղաքացին ևս պետք է ունենա Հայաստանի Հանրապետությունում բնակվելու իրավունքը հաստատող փաստաթուղթ: Որպես այդպիսի փաստաթուղթ է համարվում ՌԴ քաղաքացու անձնագիրը՝ համաձայն միջպետական պայմանագրի:

	
	3. Նախագծի 1-ին կետի 2-րդ ենթակետի 7-րդ մասի ա. կետում նշված տվյալները հնարավոր է տրամադրել սկսած 01.01.2013թ.-ից՝ «Եկամտային հարկի և պարտադիր կուտակային վճարի անձնավորված հաշվառման համակարգ»-ի ներդրմամբ պայմանավորված:
	Չի ընդունվել:
	Նախագծի 1-ին կետի 2-րդ ենթակետի 7-րդ մասի «ա» կետում խոսքը ոչ թե ՀՀ ԿԱ ՊԵԿ-ից ստացվող տվյալների, այլ նշված տվյալները պետական կենսաթոշակային համակարգի շտեմարան ներառելու մասին է: Հարկ է նկատի ունենալ, որ այդ տվյալները առկա են «Պետական կենսաթոշակների մասին» Հայաստանի Հանրապետության 2002 թվականի նոյեմբերի 19-ի ՀՕ-519 օրենքի հիման վրա ձևավորված անհատական (անձնավորված) հաշվառման տվյալների բազայում:

	
	4. Նախագծի 1-ին կետի 2-րդ ենթակետի 7-րդ մասի բ. կետում նշված տվյալները հնարավոր չէ տրամադրել՝ «Եկամտային հարկի և պարտադիր կուտակային վճարի անձնավորված հաշվառման համակարգ»-ում նման տեղեկատվության բացակայության պատճառով:
	Ընդունվել է: 
	Նախագծի 1-ին կետի 2-րդ ենթակետի 7-րդ մասի «բ» կետը հանվել է:

	
	5. Նախագծի 2-րդ կետի 2-րդ ենթակետը բաժանել 2 ենթակետերի հետևյալ բովանդակությամբ.

· Հարկային մարմնում առկա տեղեկատվության հետ համադրելու միջոցով, եթե անճշտությունները վերաբերվում են սույն որոշման 1-ին կետի 7-րդ ենթակետում նշված տվյալներին, ինչպես նաև հարկային գործակալի կողմից կատարվող սոցիալական վճարների չափին (7-րդ ենթակետի դ. կետ և 8-րդ ենթակետի գ. կետ)

· Իրավաբանական անձանց պետական գրանցման ռեգիստրում առկա տեղեկատվության հետ համադրելու միջոցով, եթե անճշտությունները վերաբերվում են սույն որոշման 1-ին կետի 8-րդ ենթակետի ա. և բ. կետերում նշված տվյալներին:
	Ընդունվել է:
	Սահմանվել է, որ հարկային մարմնում առկա տեղեկատվության հետ համադրելու միջոցով ճշտվում են հարկային գործակալի կողմից հաշվարկված (կատարված) սոցիալական վճարների չափին (պարտադիր սոցիալական վճարների հաշվարկման օբյեկտ համարվող եկամտին) վերաբերող անճշտությունները:

	
	6. Նախագծի Հավելված 1-ի 2-րդ կետում նշված 2004թ. փոխել 2005թ.-ով, քանի որ 2004թ.-ի տվյալները ՀՀ ԿԱ ՊԵԿ համակարգում բացակայում են:
	Ընդունվել է:
	Նախագծի Հավելված 1-ի 2-րդ կետում 2004թ. փոխարինվել է 2005թ.-ով:

	
	7. Նախագծի Հավելված 1-ի 2-րդ կետի 3), 4), 5) ենթակետերը հանել:
	Չի ընդունվել:
	Նախագծի Հավելված 1-ի 2-րդ կետի 3-րդ, 4-րդ, 5-րդ ենթակետերի տեղեկատվությունը անհրաժեշտ է անձանց ստաժը հաշվարկելու (հաշվառելու) համար: Միաժամանակ, հստակեցվել է տրամադրվող տեղեկատվության ցանկը:

	
	8. Նախագծի Հավելված 1-ի 3-րդ կետը հստակեցման կարիք ունի:
	Չի ընդունվել:
	Հավելված 1-ի 3-րդ կետում խոսքը 2011 թվականի մայիսի 26-ի ՀO-186-Ն ՀՀ օրենքի հիման վրա լուծարված կազմակերպությունների մասին է:

	
	9. Նախագծի Հավելված 1-ի 4-րդ կետը խմբագրել` նշելով ժամանակահատվածը:


Տրամադրվող տեղեկությունների ձևաչափը համաձայնեցնելու նպատակով  առաջարկում եմ կազմակերպել աշխատանքային հանդիպում:
	Ընդունվել է:
	Սահմանվել է, որ տրամադրվում է դրույթի գործողության ժամկետում՝ 2006-2012 թվականների ընթացքում գործունեությունը ժամանակավորապես դադարեցրած ԱՁ-ների մասին տեղեկատվությունը:

	ՀՀ արդարադատության նախարարություն

26.02.2013թ. N 01/1016-13
	1. Հայաստանի Հանրապետության կառավարության որոշման նախագիծը /այսուհետ` նախագիծ/ համապատասխանում է Հայաստանի Հանրապետության Սահմանադրությանը:
	Ընդունվել է ի գիտություն:
	

	
	2. Նախագիծը  չի համապատասխանում  ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝

«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի /այսուհետ՝ օրենք/  3-րդ, 25-րդ հոդվածների, 26-րդ հոդվածի 12-րդ և 27-րդ հոդվածի 5-րդ մասերի համաձայն անհատ ձեռնարկատերը հաշվառվում և վերջինիս շնորհվում է պետական հաշվառման համար: Այդ առումով անհրաժեշտ է նախագծի 1-ին կետի 8-րդ ենթակետի «ա» պարբերությունում  նշված «պետական գրանցման օրը» բառերը փոխարինել «պետական հաշվառման օրը» բառերով, իսկ նույն ենթակետի «բ» պարբերությունն անհրաժեշտ է խմբագրել՝ նկատի ունենալով օրենքի 27-րդ հոդվածի 5-րդ մասի պահանջը, մասնավորապես՝ անհատ ձեռնարկատերը  պետական գրանցման վկայական չի ստանում, այլ վերջինիս, որպես անհատ ձեռնարկատեր հաշվառվող անձի, օրենքով նախատեսված կարգով շնորհվում է պետական հաշվառման համարը, հարկային մարմնի տրամադրած հարկ վճարողի հաշվառման համարը և սոցիալական վճարների պարտավորությունների անձնական հաշվի քարտի համարը: 
	Ընդունվել է:
	Նախագծի 1-ին կետի 8-րդ ենթակետի «ա» պարբերությունում  նշված «պետական գրանցման օրը» բառերը փոխարինվել են «պետական հաշվառման օրը» բառերով: 

Նախագծի 1-ին կետի 8-րդ ենթակետի «բ» պարբերության վերաբերյալ կատարված առաջարկության կապակցությամբ հարկ է նկատի ունենալ, որ ԱՁ-ին պետական գրանցման վկայականը վերացել է «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքում 2012 թվականի ապրիլի 17-ի ՀՕ-127-Ն օրենքով կատարված փոփոխության արդյունքում, պետական գրանցման վկայականը ժամանակավորապես հարկային մարմնին հանձնելու դրույթը սահմանված է եղել «Պարտադիր սոցիալական ապահովության վճարների մասին» ՀՀ օրենքով և գործել է մինչև 2012 թվականը:

	
	3. Նախագծում իրավական այլ ակտի նորմերի անհարկի կրկնություններ առկա չեն: 
	Ընդունվել է ի գիտություն:
	

	
	4. Նախագծում անհրաժեշտ բոլոր հարցերը կարգավորված են: 
	Ընդունվել է ի գիտություն:
	

	
	5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	6. Օրենսդրական տեխնիկայի կանոնները մասամբ պահպանված չեն: Այսպես՝
նախագծի նախաբանում հղում է կատարվել «Պետական կենսաթոշակների մասին» ՀՀ օրենքին, որն ուժը կորցրել է: Այդ առումով նախագծի նախաբանում նշված «40-րդ հոդվածը և» բառերն անհրաժեշտ է հանել: Սույն դիտողությունը բխում է «Իրավական ակտերի մասին» ՀՀ օրենքի /այսուհետ՝ օրենք/ 43-րդ հոդվածի 6-րդ մասի պահանջներից: 

Բացի այդ, նախաբանում հիշատակված Հայաստանի Հանրապետության կառավարության 2012 թվականի օգոստոսի 23-ի թիվ 1081-Ն որոշման անվանումն  անհրաժեշտ է նշել կրճատ՝ նկատի ունենալով օրենքի 43-րդ հոդվածի 3-րդ մասի պահանջները:
	Ընդունվել է:
	 Նախագծի նախաբանը խմբագրվել է:

	
	7. Նախագիծն անհրաժեշտ է համաձայնեցնել ՀՀ կառավարությանն առընթեր պետական եկամուտների կոմիտեի հետ:
	Ընդունվել է ի գիտություն:
	ՀՀ ԿԱ ՊԵԿ առաջարկությունները կցվում են:

	
	8. Նախագիծն անհրաժեշտ է համապատասխանեցնել սույն եզրակացության 2-րդ,6-րդ և 7-րդ կետերին:
	Ընդունվել է:
	Համապատասխան փոփոխությունները կատարվել են:

